
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī mōhanakṣētranātha suprabhātam Á Á
This document has been prepared by

Sunder Kidāmbi

with the blessings of

śrī raṅgarāmānuja mahādēśikan

His Holiness śrīmad āṇḍavan śrīraṅgam



śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī mōhanakṣētranātha suprabhātam Á Á
bhāsvānudēti ghanasantamasaprarōhāḥ

naṣṭā bhavanti vikacāni sarōruhāṇi Á
ghōṣairdiśō mukharayantyakhilā vihaṅgāḥ

padmēśa mōhanapatē tava suprabhātam Á Á 1 Á Á
ambhōruhaprabhavaśaṅkaravāsavādyā -

straivikramādicaritaṃ vibudhāḥ samastāḥ Á
tvatpādasēvanasamutsukitāḥ stuvanta -

stiṣṭhanti mōhanapatē tava suprabhātam Á Á 2 Á Á
ādāya sapta munayaḥ samupāsya sandhyā -

matryādayaḥ sarasijāni manōharāṇi Á
pādāravindayugamarcayituṃ prapannā -

stiṣṭhanti mōhanapatē tava suprabhātam Á Á 3 Á Á
īṣatpraphullakamalōdaranirgatānāṃ

jhaṅkāragītalasatāṃ sumanōharāṇām Á
vargāśca divyamakarandavatāmalīnāṃ

niryānti mōhanapatē tava suprabhātam Á Á 4 Á Á
utphullapaṅkajasucampakanālikēra -

mākandapūgasumanōharamallikānām Á
mandānilaḥ sukhakaraḥ saha divyagandhai -

rāvāti mōhanapatē tava suprabhātam Á Á 5 Á Á



śrī mōhanakṣētranātha suprabhātam

gōpālamuktamahiṣāḥ paśujātayaśca
gāvaścaranti paritaḥ khalu pakṣiṇaśca Á

gāyanti karṇamadhuraṃ bhramarāḥ śukāśca
padmēśa mōhanapatē tava suprabhātam Á Á 6 Á Á

vaikuṇṭhavāsivibudhāśca mahīsurāśca
svargasthadēvanivahāśca maharṣayastē Á

sammarditāḥ khalu bhṛśaṃ tava sēvanārthaṃ
tiṣṭhanti mōhanapatē tava suprabhātam Á Á 7 Á Á

gandharvayakṣagaruḍāmarakinnarādyāḥ
śrīnāradādimunayaḥ saviśēṣavādyāḥ Á

gāyanti karṇamadhuraṃ tava sēvanārthaṃ
padmēśa mōhanapatē tava suprabhātam Á Á 8 Á Á

tvaddāsadāsaśaraṇāgatadāsadāsa -
taddāsadāsacaramāvadhidāsadāsāḥ Á

tvatpādapaṅkajayugaṃ śaraṇaṅgatāśca
tiṣṭhanti mōhanapatē tava suprabhātam Á Á 9 Á Á

mōhanakṣētranāthasya suprabhātaṃ tu yaḥ paṭhēt Á
prātardinē sa vai vidvān prāpnuyāt paramaṃ śubham Á Á 10 Á Á
maṅgalaṃ kālamēghāya kalyāṇaguṇasindhavē Á
mōhanakṣētranāthāya nityaśrīrnityamaṅgalam Á Á 11 Á Á

Á Á iti śrī mōhanakṣētranātha suprabhātaṃ samāptam Á Á

www.prapatti.com 2 Sunder Kidāmbi


